
 Annotatsiya: Maqolada antroponim sarlavhalar xususida ayrim mulohazalar berilgan. 
Antroponimiya masalasi adabiy onomastikada tilshunoslarni eng ko‘p qiziqtirgan masaladir. 
Antroponimlarga ismlar, familiyalar, otasining ismlari, laqab, taxalluslar kiradi. 
Antroponimiya o‘zbek va jahon adabiyoti klassiklari – Navoiy, Boobur, A.S. Pushkin, N.V. 
Gogol, T.Drayzer, Shekspir va boshqalarning asarlarida nihoyatda boy va xilma-xildir. Bunday 
holda, muallif uchun bu qahramonni boshqalardan ajratib ko‘rsatish, uning eksklyuzivligini 
ko‘rsatish muhimdir. 

Kalit so‘zlar: аntroponim, ism, sarlavha, onomastika, syujet, matn, nomlash. 
 
 

Ma’lumki, tilshunoslikda nomlarni o‘rganish bilan shug‘ullanadigan maxsus bo‘lim – 
“onomastika (yunoncha onomastike – “nomlash san’ati”, onomastikos – “ism bilan bog‘liq”) 
mavjud “ [1]. 
Onomastika til va nutqdagi har qanday atoqli otlarni tekshiradi. Antroponimlar esa onomastikani 
tarkibida o‘rganilishi sir emas. 
Antroponimiya masalasi adabiy onomastikada tilshunoslarni eng ko‘p qiziqtirgan masaladir. 
Antroponimlarga ismlar, familiyalar, otasining ismlari, laqab, taxalluslar kiradi. Antroponimiya 
o‘zbek va jahon adabiyoti klassiklari – Navoiy, Boobur, A.S. Pushkin, N.V. Gogol, T.Drayzer, 
Shekspir va boshqalarning asarlarida nihoyatda boy va xilma-xildir. Bunday holda, muallif 
uchun bu qahramonni boshqalardan ajratib ko‘rsatish, uning eksklyuzivligini ko‘rsatish 
muhimdir. 
Matn nomi sifatida sarlavha matnning o‘zida yorqn yoritib beriladi degan fikr shubha 
tug‘dirmayd , albatta . 
Ammo deyarli shunga o‘xshash bayonot – ( ya’ni antroponimning sarlavhasi matndagi ismlar 
tizimiga asoslanadi degan fikr ) - tekshirish va isbotlashni talab qiladi, Zero, hanuzgacha 
antroponim-sarlavhalarning barcha xususiyatlari hamda badiiy asardagi ismlarning tizimli 
munosabatlari monografik planda to‘liq yoritib berilmagan . 
So‘nggi o‘n yilliklarda badiiy matnlarning lingvistik texnikasi jadal o‘rganildi. Biroq shunday 
bo‘lasa-da, matn sarlavhasi borasida hali bir talay yechilmagan muammolar uchraydi. Badiiy 
matn sarlavhasi uning bir qismi bo‘lib, matndagi asosiy voqea hodisalarning yetakchi mazmunini 
ifodalash uchun xizmat qiladi. Ayrim o‘rinlarda badiiy matn sarlavhasi antroponimlar bilan 
ifodalandi. Antroponim – bu juda ko‘p semantik va hissiy tarkibni ixcham shaklda yetkazishga 
qodir bo‘lgan shaxsni identifikatsiyalashning maxsus shaklidir. Antroponimlar ma’lum bir 
mamlakat xalqining tarixi, madaniyati va tilini bilishda juda muhim rol o‘ynaydi. Muayyan 
tilning haqiqiy antroponimiyasi so‘nggi o‘n yilliklarda zamonaviy fanning umumiy 
antropotsentrik yo‘nalishi bilan bog‘liq holda tadqiqotchilarning diqqat markazida bo‘lgan 
“adabiy antroponimiya” (M.V.Karpenko va L.M.Shchetinin atamasi) ning asosi bo‘lib xizmat 
qiladi. Shu bilan birga, tadqiqotchilar e’tiborini nafaqat semantika, stilistika, fonetika, 

morfologiya, so‘z shakllanishi, grammatika muammolari, balki badiiy matnda antroponimlarning 
ishlashi masalalari ham jalb qilmoqda [2; 3.] . 
Antroponim bo‘lgan yoki tarkibiy antroponimni o‘z ichiga olgan adabiy asarlarning 
sarlavhalarini tahlil qilishda quyidagi tarkibiy modellarni ko‘rsatishimiz mumkin: 

Ism 
Oybek Navoiy 

К. Yashin Hamza 
G‘.G‘ulom Yodgor 

Ism+ism (teng bog‘lanish) 
P.Qodirov Humoyun va Akbar 
М. Osim Ulug‘bek va Navoiy 

Mirmihsin Temur Malik 
Ism ishtirokidagi tobe bog‘lanish 

О. Yoqubov Ulug‘bek xazinasi 
P.Qodirov Akromning sarguzashtlari 

Gap qolipidqgi sarlavhalar 
P.Qodirov Yayra institutga kirmoqchi 
Ism+qarindoshchilik otlari ishtikokidagi sarlavhalar 
А. Qahhor Asror bobo 

 

Ko‘rinadiki, matn nomi sifatida sarlavhaning xususiyatlari, ayniqsa, antroponimlar bilan 
ifodalangan sarlavhalarda aniq namoyon bo‘ladi. Antroponimlar bilan ifodalangan badiiy asarlar 
nomida mazmuniy jihatdan tarixiy shaxslar yoki mifologik qahramonlar nomlari bilan, 
qarindoshchilik nomlari bilan bog‘lanib kelgan ismlar orqali, ifodalanishi mumkin. Struktur 
jihatdan esa ular bitta ism, ism+ism, ism bilan hosil bo‘lgan tobe bog‘lanish, gap qolipidagi 
bog‘lanish va hokazolarga bo‘linadi. 

